
INIVÈSITE STONY BROOK ETIDYAN PREMYE SIK DETID SENA GOUVÈNMAN PASE 
REZOLISYON POU SIPÓTE KANPAY ENOUGH IS GOUVÈNÈ CUOMO A 

 

 

Li Rezolisyon an La. 

 

Gouvènè Andrew M. Cuomo jodia te anonse ke Etidyan Premye Sik Sena Gouvènman nan 

Stony Brook University te pase yon rezolisyon pou sipòte Kanpay Enough is Enough Gouvènè 

a. Rezolisyon an mande pou etidyan gouvènman yo nan chak kanpis SUNY travay avèk lekòl 

yo epi kreye pwogram ak resous ki gen rapò a prevansyon agresyon seksyèl; etidyan 

gouvènman yo itilize zouti sou entènèt pou pataje inisyativ ak lide sou pwoblèm nan; ak pou 

etidyan yo soulve sansibilizasyon pami kanmarad yo ak ankouraje yo pou aprann sou règleman 

Gouvènè a. Ane pase, tout 64 kanpis SUNY yo te adopte pwotokòl prevansyon ak repons 

inifòm Gouvènè Cuomo pou jere agresyon seksyèl sou kanpis kolèj ak inivèsite yo. Sa a se te 

premye gwo etap New York nan batay kont vyolans seksyèl sou kanpis yo. Gouvènè a kounye 

a ap pwopoze pou kodifye pwotokòl sa yo kidonk yo ka aplike nan tout kolèj ak inivèsite piblik 

ak prive yo, nan Eta.  

 

“Lè yo ajoute vwa yo nan kanpay nou an pou konbat agresyon seksyèl ak vyòl sou kanpis kolèj 

yo, reprezantan etidyan gouvènman premye sik nan SUNY Stony Brook ap ede pou asire yon 

anviwonman ansèyman ki pi ansekirite pou kanmarad yo nan lekòl yo ak toupatou nan eta,” 

Gouvènè Cuomo te deklare. “Ansanm nap di enough is enough – li tan pou New York alatèt 

peyi a sou pwoblèm sa a epi pran yon pozisyon fò pou konbat ak prevni vyolans seksyèl nan 

edikasyon siperyè.”  

 

Nathan Blazon-Brown, manm Etidyan Gouvènman Premye Sik nan Stony Brook ak ekriven 

rezolisyon an te deklare, “Sena Etidyan Gouvènman Premye Sik te fyè pou l pase yon 

rezolisyon an sipò kanpay Enough is Enough, sa ki se yon zouti enpòtan pou nou aprann sou 

pwopozisyon Gouvènè Cuomo a nan kreye direktiv ki pi fò pou pi byen pwoteje etidyan yo sou 

kanpis kolèj yo kont vyolans seksyèl. Etidyan yo merite konnen enfòmasyon enpòtan sou 

mekanis lekòl yo pou jere vyolans seksyèl, kote yo ka ale pou jwenn èd, ak pou yo santi ke 

sistèm nan anplas pou sipòte yo, e pwopozisyon Gouvènè a fè senpleman sa a. Nou aplodi 

SUNY paske li te premye pou mete sou pye pwotokòl sa yo e nou remèsye Gouvènè a pou 

lidèchip li sou kesyon sa a.” 

 

Prezidan Stony Brook University Samuel L. Stanley, Jr te deklare, “Nan Stony Brook University 

pwoteksyon ak sekirite etidyan nou yo, pwofesè ak anplwaye yo se yon gwo priyorite. Kenbe 

yon anviwonman ki pa gen diskriminasyon ak vyolans seksyèl esansyèl pou kreye ak ankouraje 

ansèyman ak yon anviwonman travay kote manm yo nan kominote nou an ka pwospere. 

Pandan nap kontinye enplemante direktiv gouvènè a epi sipòte kanpay Enough is Enough la, 

nou valorize epi ankouraje patisipasyon etidyan yo epi felisite patisipasyon yo nan pwosesis 

enpòtan sa a.” 

 

Sena Etidyan Gouvènman Premye Sik nan Stony sipòte rezolisyon kanpay Enough is Enough 

la vini yon jou apre defansè etidyan yo  nan Barnard College, Columbia University, Fordham 

University, New York University ak Syracuse University te vwayaje nan Albany pou rankontre 

avèk Gouvènè Adjwen Hochul ak lejislatè lobiyis yo pou sipòte pwopozisyon Gouvènè a. 

 

Mwa pase, Gouvènè Cuomo te lanse kanpay “Enough is Enough” mwa pase pou bati sipò pou 

pwopozisyon l pou enplemante mezi ak prevansyon inifòm pou kolèj ak inivèsite yo pou konbat 

agresyon seksyèl sou kanpis kolèj ak inivèsite yo toupatou nan eta. Inivèsite Eta New York te 

deja adopte règleman sa a. Pwopozisyon Gouvènè a pral etann règleman ak pwoteksyon 

SUNY a tout kolèj piblik ak prive yo nan tout Eta pou asire ke 1.2 milyon etidyan kolèj Eta jwenn 

pwoteksyon avèk pwosedi ak direktiv inifòm ak global 

 

Kanpay “Enough is Enough” la gen ladan yon nouvo liy telefòn dirèk lapolis – 1-844-845-7269 – 

ki konsakre pou rapòte agresyon seksyèl nan kanpis kolèj ak inivèsite yo. Manm yo ki resevwa 

fòmasyon espesyal pral sou apèl 24èdtan pa jou pou reponn a apèl agresyon seksyèl toupatou 

nan Eta. Kanpay la gen ladan tou yon videyo ki prezante etidyan, defansè ak otorite ki eli yo kap 

sipòte politik Gouvènè a pou adrese agresyon seksyèl sou kanpis kolèj yo. Ou ka wè videyo a 

la. 

 

 Pou pwomote kanpay la ak enpòtans pou pase pwopozisyon Gouvènè a, Gouvènè Adjwen 

Kathy Hochul te anbake nan yon toune nan tout eta pou pote “Enough is Enough” nan kanpis 

kolèj yo toupatou nan eta. Gouvènè Adjwen an ap rankontre avèk manm yo nan pati etidyan, 

pwofesè ak administrasyon an ansanm avèk founisè sèvis yo ak defansè viktim vyòl ak 

agresyon seksyèl yo.  

Manm yo nan piblik la ki ta vle bay sipò yo a pwopozisyon Gouvènè Cuomo kapab fè sa 
nan www.ny.gov/EnoughisEnough. Yo ka antre nan konvèsasyon an sou entènèt lè yo 
itilize #EnoughisEnough. 

